
««Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման

Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման և ՀՀ կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման շրջանակներում տրամադրված արտոնյալ վարկերի տոկոսադրույքների սուբսիդավորման նպատակով ֆինանսական միջոցների ապահովման պահանջներով, ինչպես նաև արտաքին աղբյուրներով ֆինանսավորվող վարկային և դրամաշնորհային միջոցների արդյունավետ ծախսումը: 
Ընթացիկ իրավիճակը և խնդիրները
Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրով ՀՀ կառավարության 2020 թվականի մարտի 26-ի «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ որոշման համաձայն տրամադրված վարկերի գծով ստանձնած պարտավորությունները 2020 թվականին դեկտեմբերին կազմում էր մոտ 9.1 մլրդ, որից 5.1 մլրդ դրամը սահմանվել էր բյուջեում որպես առաջնահերթություն: ՀՀ կառավարության 2021 թվականի փետրվարի 11-ի «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշման համաձայն սույն ծրագրով շարունակվել են վարկերի տրամադրումը 14 տոկոսադրույքով, որն ամբողջությամբ փոխհատուցվում է: ՀՀ կառավարության 2021 թվականի մարտի 25–ի N 417–Լ որոշման համաձայն մինչև սույն թվականի հոկտեմբերի 1–ը կշարունակվի 0%  տոկոսադրույքով մինչև 1,0 մլն դրամ վարկերի տրամադրումը, որի համար Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի շրջանակում կպահանջվի ևս 975,0 մլն դրամ լրացուցիչ ֆինանսավորում, իսկ վարկառուների թիվը կավելանա 10000–ով։ Հաշվարկները կատարվել են 10,0 մլրդ դրամ վարկի գումարի հաշվով, 2 տարի մարման և 9 ամիս արտոնյալ ժամկետով և 14% տոկոսադրույքի ամբողջական սուբսիդավորման պայմաններով։
Վերոգրյալի արդյունքում տրամադրված արտոնյալ վարկերի տոկոսադրույքների սուբսիդավորման նպատակով 2021 թվականի ՀՀ պետական բյուջեով սահմանված 4,0 մլրդ դրամ գումարից բացի կպահանջվի ևս 12,1 մլրդ դրամ: Ուստի ելնելով անհրաժեշտությունից Նախագծով առաջարկվում է 1086 ծրագրի Զարգացման ֆրանսիական գործակալության աջակցությամբ իրականացվող ՀՀ Արարատի և Արմավիրի մարզերում» ոռոգվող գյուղատնտեսության զարգացման դրամաշնորհային ծրագրի 11004, 12003, 32001 և 1134 ծրագրի 11001, 11002, 12001, 12003 և 12004 միջոցառումներով չօգտագործված և տնտեսված միջոցների համաֆինանսավորման մասը 196,111.9 հազ. դրամի չափով հատկացնել 1022 ծրագրի «12001 Գյուղատնտեսական վարկերի տոկոսադրույքների սուբսիդավորում» միջոցառմանը, իսկ վարկի և դրամաշնորհի մասով իրականացնել բյուջեում համապատասխան փոփոխություններ:
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։
Իրավական ակտի կիրարկման դեպքում ակնկալվող արդյունքը 
Հայաստանի Հանրապետությունում գյուղատնտեսության խթանում։
ՀՀ պետական բյուջեում ծախսերի և եկամուտների փոփոխությունները
««Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը 2021 թվականի պետական բյուջեում կհանգեցնի ծախսերի և եկամուտների փոփոխության համապատասխանաբար՝ 836,217.5 և 661,521.2 հազ. դրամի չափով։




